
 

 

 

 

 

  

 

 

 

 

 

 

 

 

 

 

 

 

 

 

 

 

 

Divizyon Medicaid ak 

Asistans Medikal 

Pwogram 

Medicaid pou 

Travayè ki gen 

Andikap yo 

Aplikasyon pou Pwogram MWD 

Kijan pou mwen aplike nan Pwogram 

MWD a? 
 

Pou w aplike pou Pwogram MWD a, rele   

Milford State Service Center ki nan 

Riverwalk pou mande yon aplikasyon. Ou ka 

mande pou yo voye yon aplikasyon ba ou pa 

lapòs, pa faks, oswa pa imèl. 
 

Milford State Service 
Center at Riverwalk  

253 NE Front St. 

Milford, DE 19963 

302-424-7190 (TTY: 711) 
  

Español, Kreyòl ayisyen, العربية, 中文, 

oswa lòt lang yo: 1-866-843-7212.  

 

 
 

Kisa mwen bezwen pou aplike? 
 

Ou dwe founi aplikasyon w lan   

ki byen ranpli, epi yo ka mande w tou pou 

founi enfòmasyon sa yo ki ap swiv la si 

DMMA pa ka verifye l elektwonikman: 
 

• Prèv sitwayènte ak idantite oswa estati 

imigrasyon. 

• Prèv revni – fich peman pou yon mwa 

konplè, oswa dènye deklarasyon taks 

la si ou se travayè endepandan. 

• Prèv andikap. (Si yo poko detèmine ou 

gen yon andikap, nou ka ede w 

kòmanse yon detèminasyon pou ou.) 

 

Aplikasyon pou Pwogram MWD 

Si aplikasyon MWD mwen an apwouve, 

èske m t ap kalifye pou yon kouvèti 

retwoaktif?  
 

Ou ka kalifye pou yon kouvèti retwoaktif pou rive 

jiska twa mwa anvan dat aplikasyon w lan! Si ou 

te resevwa sèvis anvan w te aplike pou 

pwogram MWD a, tanpri fè nou konnen lè w 

ap soumèt aplikasyon w lan.  
 

Si aplikasyon mwen nan Pwogram MWD a 

apwouve, ki lè kouvèti m nan ap kòmanse?  
 

Yon fwa nou fin pran yon desizyon sou 

aplikasyon w lan, DMMA ap voye 

enfòmasyon ba ou. Lè aplikasyon w lan 

apwouve, yo enskri w nan yon Òganizasyon 

Swen Jere (MCO). Si ou prefere yon MCO 

diferan, ou genyen 90 jou pou chanje 

enskripsyon w lan.  Sèvis ou yo kòmanse lè 

w enskri nan yon MCO. 

 

 

Divizyon Medicaid ak  

Asistans Medikal 

 

Kijan m ka jwenn plis enfòmasyon sou 

pwogram ak sèvis yo ofri atravè 

Divizyon Medicaid ak Asistans Medikal 

(DMMA) la? 
  

Vizite sitwèb DMMA a pou w jwenn 

enfòmasyon sou pwogram ak sèvis ki 

disponib pou   

rezidan Delaware yo:  

https://dhss.delaware.gov/dhss/dmma/ 

https://dhss.delaware.gov/dhss/dmma/


 

  

 

Pwogram Medicaid pou Travayè 

ki gen Andikap yo (Medicaid for 

Workers with Disabilities, 

MWD) 

Kisa Pwogram Medicaid pou Travayè ki 

gen Andikap (MWD) la ye?  
 

Pwogram MWD a bay kouvèti Medicaid pou 

sèten moun k ap travay ki gen andikap. 

Pwogram MWD a pèmèt manm yo konsève 

Asistans Medikal yo pandan y ap travay, 

menmsi y ap touche twòp kòb pou yo kalifye 

pou lòt pwogram Medicaid yo. 
 

Lwa Tikè pou Travay ak Ankourajman pou 

Travay 1999 (TWWIA) se lejislasyon federal 

ki otorize Pwogram MWD a. Moun ki aplike 

pou Pwogram MWD a pa oblije patisipe nan 

Pwogram Tikè pou Travay Sekirite Sosyal la.  

Kouvèti Pwogram MWD 
 

Ki sèvis Pwogram MWD a gen ladan l? 
  

Pwogram MWD a kouvri anpil sèvis   

medikal, pami yo genyen:  
  

• Egzamen Laboratwa 

•  Dyaliz 

• Preskripsyon 

•  Vizit Doktè yo 

• Sejou lopital 

• Sèvis dantè  

• Sèvis ospis 

•  Sèvis sante a domisil 

•  Sèvis reyabilitasyon 

• Sèvis sante mantal 

• Sèvis swen dijans 

• Sèvis transpò medikal 

•  Lòt sèvis medikal ki nesesè 

•  Ekipman ak akseswa medikal dirab 

• Sèvis ègoterapi ak terapi fizik 

Kalifikasyon nan Pwogram 

MWD 

Kisa limit revni yo ye? 
 

Genyen de estanda pou revni yo itilize pou 

detèmine kalifikasyon revni: 
 

• Revni ki pa soti nan travay dwe egal oswa pi 

ba pase yon sèten kantite lajan chak mwa, 

yon kantite lajan DMMA detèmine chak 

ane. Montan sa ajiste chak ane selon 

Ajisteman Depans Konsomasyon Sekirite 

Sosyal la (COLA).  Revni ki pa soti nan 

travay ka gen ladan l peman ki soti nan 

Sekirite Sosyal, Benefis pou Andikap, 

Pansyon, ansanm ak Enterè oswa 

Dividann.  
  

• Total revni ki konte a dwe egal oswa pi ba 

pase 275% Nivo Povrete Federal (FPL) la. 

Se Depatman Sante ak Sèvis Imen ki 

detèmine FPL la chak ane.   
  

Ou ka konsilte FPL aktyèl la ak limit pou revni ki 

pa soti nan travay la sou sitwèb DMMA a. 
  

Men montan estanda yo ka retire nan salè ou 

touche nan travay yo: 
  

• Revni etidyan ki pa pran an konsiderasyon 

pou timoun ki gen mwens pase 18 an (si 

sa aplikab)  

• $20 eksklizyon jeneral sou revni 

• $65 eksklizyon sou revni travay 

• Depans moun k ap travay la peye pou 

akomodasyon pou travay yo.  

• ½ nan rès revni an 
 

Si mwen marye, èske nou konte revni 

konjwen mwen? 

Revni konjwen an ap kalkile, epi yo ka 

konsidere li kòm yon pati nan revni ki konte a 

lè y ap detèmine elijiblite w sou baz revni. 

Kalifikasyon nan Pwogram 

MWD 

Kisa kondisyon pou yon moun jwenn 

apwobasyon pou Pwogram MWD a ye? 

 

Laj:  

• Dwe gen ant 16 ak 64 ane. 
 

Rezidans: 

• Dwe yon Rezidan Delaware 
 

Sitwayènte oswa Estati Imigrasyon: 

• Fòk ou se yon Sitwayen Ameriken oswa 

yon Non-Sitwayen Kalifye 
  

Andikap:  

• Dwe gen yon andikap, jan 

Administrasyon Sekirite Sosyal defini l 

la. Andikap yo ka gen ladan yo: 

andikap fizik oswa andikap 

devlopman, sante mantal, oswa 

andikap entelektyèl. 
  

Travay: 

• Ou dwe ou gen yon travay, swa aplentan 

oswa atanpasyèl. 

• Ou dwe ap peye taks sou salè Lwa 

Federal sou Kontribisyon pou Asirans 

(Federal Insurance Contributions Act, 

FICA). 


